
Cyflwyniad

Mae’r rhwymedigaethau o ran adrodd am y bwlch cyflog rhwng y rhywiau yn cael eu hamlinellu yn Rheoliadau Deddf Cydraddoldeb 2010 (Gwybodaeth am y Bwlch Cyflog Rhwng y Rhywiau) 2017 Fel sefydliad sy’n cyflogi dros 250 o bobl, mae’n rhaid i Addysg a Gwella Iechyd Cymru gyhoeddi ac adrodd ar wybodaeth benodol am ein bwlch cyflog rhwng y rhywiau ar ein gwefan ein hunain ac ar wefan y Llywodraeth. 

Mae’r rheoliadau’n nodi y dylai’r wybodaeth am y bwlch cyflog rhwng y rhywiau gael ei darparu ar 31 Mawrth bob blwyddyn a’i chyhoeddi cyn y mis Mawrth canlynol. 

Mae’n bwysig cydnabod a deall bod y bwlch cyflog rhwng y rhywiau yn wahanol i gyflog cyfartal. Mae cyflog cyfartal yn golygu bod yn rhaid i ddynion a menywod sydd yn ‘yr un swydd’, yn gwneud yr un gwaith dderbyn ‘yr un cyflog’, fel mae Deddf Cydraddoldeb 2010 yn ei nodi. Mae’n anghyfreithlon talu pobl yn anghyfartal oherwydd eu rhyw. O fewn y GIG, mae proses gwerthuso swyddi Agenda ar gyfer Newid yn gwerthuso’r swydd ac nid deiliad y swydd. Mae’r broses gwerthuso swyddi hon yn edrych ar y swydd heb gyfeirio at ryw nac unrhyw nodwedd warchodedig arall fel bod cyflog cyfartal yn cael ei sicrhau.

Mae’r adroddiad ar y bwlch cyflog rhwng y rhywiau yn canolbwyntio ar gymharu cyflogau dynion a menywod, ac mae’n dangos y gwahaniaeth mewn enillion cyfartalog. 

Mae adrodd ar y bwlch cyflog rhwng y rhywiau yn adnodd gwerthfawr i AaGIC, nid yn unig o ran cydymffurfio ond hefyd i’r sefydliad asesu lefelau cydraddoldeb yn y gweithle. Yn benodol, o ran cyfranogiad dynion a menywod, a pha mor effeithiol y mae talent yn cael ei ddefnyddio. 

Sefydlwyd Addysg a Gwella Iechyd Cymru (AaGIC) ar 1 Hydref 2018 ac mae’n Awdurdod Iechyd Arbenigol yn GIG Cymru, a grëwyd drwy ddod â thri sefydliad allweddol at ei gilydd: 

· Deoniaeth Cymru
· Gwasanaethau Addysg a Datblygu’r Gweithlu GIG Cymru (WEDS)
· Canolfan Addysg Broffesiynol Cymru – Fferylliaeth (WCPPE). 
Ar 31 Mawrth 2021, roedd AaGIC yn cyflogi 427 o staff yn unol â’r diffiniad yn y canllawiau adrodd ar y bwlch cyflog rhwng y rhywiau, ac roedd 68% yn fenywod a 32% yn ddynion.  Mae Tabl 1 yn dangos rhaniad y staff gwrywaidd a benywaidd yn ôl math o radd yn AaGIC.  





Tabl 1: Ein Rhaniad Rhywiau yn ôl Niferoedd a Graddfa ar gyfer holl Staff AaGIC ar 31 Mawrth 2021
	Math o Radd
	Gwrywaidd
	Benywaidd
	Nifer
	Gwrywaidd %
	Benywaidd %

	Staff Uwch
	2
	3
	5
	40.0%
	60.0%

	Cadeirydd/Cyfarwyddwyr Anweithredol
	3
	4
	7
	42.9%
	57.1%

	Clinigol
	84
	92
	176
	47.7%
	52.3%

	Prentis
	1
	3
	4
	25.0%
	75.0%

	Band 3
	1
	23
	24
	4.2%
	95.8%

	Band 4
	3
	16
	19
	15.8%
	84.2%

	Band 5
	2
	16
	18
	11.1%
	88.9%

	Band 6
	4
	19
	23
	17.4%
	82.6%

	Band 7
	10
	14
	24
	41.7%
	58.3%

	Band 8a
	8
	14
	22
	36.4%
	63.6%

	Band 8b
	2
	8
	10
	20.0%
	80.0%

	Band 8c
	2
	5
	7
	28.6%
	71.4%

	Band 8d
	1
	5
	6
	16.7%
	83.3%

	Band 9
	0
	1
	1
	0.0%
	100.0%

	Gradd 3
	3
	10
	13
	23.1%
	76.9%

	Gradd 4
	3
	11
	14
	21.4%
	78.6%

	Gradd 5
	3
	18
	21
	14.3%
	85.7%

	Gradd 6
	3
	15
	18
	16.7%
	83.3%

	Gradd 7
	1
	16
	17
	5.9%
	94.1%

	Gradd 8
	0
	4
	4
	0.0%
	100.0%

	Cyfanswm Pob Math o Radd
	136
	297
	433*
	31.4%
	68.6%

	
Ffynhonnell y data: ESR BI - Dangosfwrdd Ffurflenni Cenedlaethol y GIG - Mawrth 2021 a Dangosfwrdd Proffil Gweithlu’r GIG - Mawrth 21
* I nodi, mae’r cynnydd yn nifer y staff yn ganlyniad i staff yn gweithio mewn mwy nag un swydd ar raddfeydd gwahanol





Pwy sy’n cael eu cynnwys yn yr Adroddiad Bwlch Cyflog Rhwng y Rhywiau?
At ddibenion adrodd ar y bwlch cyflog rhwng y rhywiau, mae’r diffiniad o bwy sy’n cyfrif fel gweithiwr wedi’i ddiffinio yn Neddf Cydraddoldeb 2010.  Dyma ddiffiniad ‘estynedig’ sy’n cynnwys: 
· Gweithwyr (y rheini sydd â chontract cyflogaeth);
· Gweithwyr a gweithwyr asiantaeth (y rheini sydd â chontract i wneud gwaith neu ddarparu gwasanaethau)
· Rhai pobl hunangyflogedig (pan fo’n nhw’n gorfod gwneud y gwaith eu hunain).

At ddibenion adrodd ar y bwlch cyflog rhwng y rhywiau gan AaGIC, ystyrir bod ‘contract cyflogaeth’ yn cynnwys yr holl staff ar gontractau parhaol, ar gontractau secondiad ac ar gontractau cyfnod penodol (a fyddai’n cynnwys staff sy’n cael eu galw’n staff interim). 

Mae gweithwyr asiantaeth yn cael eu heithrio o’r cyfrifiadau a byddant yn rhan o gyfrif pennau’r asiantaeth sy’n eu darparu, ac nid AaGIC.  

[bookmark: _Hlk33019069]Beth sydd wedi’i gynnwys yn ein Hadroddiad ar y Bwlch Cyflog Rhwng y Rhywiau yn AaGIC?
Mae’r adroddiad hwn yn cynnwys y chwe mesur canlynol:



Adrodd ar y Bwlch Cyflog Rhwng y Rhywiau a Hunaniaeth Rhywedd
Mae canllawiau presennol ACAS a’r llywodraeth yn awgrymu os nad yw unigolyn yn ystyried eu hunain yn un rhywedd neu’r llall dylen nhw gael eu cau allan o’r adroddiad. Rydyn ni’n ymwybodol bod hyn yn eithrio gweithwyr sydd ddim yn ystyried eu hunain yn ‘ddynion’ nac yn ‘fenywod’ e.e. gweithwyr trawsryweddol neu anneuaidd, ac rydyn ni’n deall pa mor bwysig yw bod yn sensitif o ran sut mae gweithiwr yn penderfynu ystyried eu hunain o ran eu rhywedd.  

Dydy’r rheoliadau ddim yn diffinio’r termau ‘gwrywaidd’ a ‘benywaidd’ ac ni ddylai’r gofyniad i adrodd ar y bwlch cyflog rhwng y rhywiau arwain at weithwyr yn cael eu neilltuo a’u cwestiynu ynglŷn â’u rhywedd. Felly rydyn ni’n defnyddio’r data a ddarperir gan Gofnodion Staff Electronig ar sail yr hunaniaeth rhywedd y mae’r gweithiwr wedi’i darparu fel y dull o bennu gweithwyr gwrywaidd a benywaidd.  


Beth yw ein Bwlch Cyflog yn AaGIC?
Dangosir y bwlch cyflog yn Addysg a Gwella Iechyd Cymru yn Nhabl 1 isod.

Tabl 2: Ein Bwlch Cyflog Cymedrig a Chanolrifol Rhwng y Rhywiau  yn ôl Tâl yr Awr
	
	Cyfradd yr awr ar Gyfartaledd (£)
	Cyfradd yr awr Canolrifol (£)


	Dynion
	38.47
	47.77

	Merched
	27.98
	22.62

	Gwahaniaeth
	10.48
	25.14

	% Bwlch Cyflog
	27.3%
	52.6%

	
Ffynhonnell y data: ESR BI - Dangosfwrdd Ffurflenni Cenedlaethol y GIG - Mawrth 2021


 
Mae cyfran y dynion a’r menywod ym mhob chwartel o’n strwythur cyflog i’w weld yn nhabl 3 isod:

Tabl 3: Ein Rhaniad Rhywiau yn ôl Niferoedd yn ôl Chwartel Bandiau Cyflog
	Chwartel


	Gwrywaidd
	Benywaidd
	Gwryw
%
	Benywaidd
%


	1 (Isaf)


	16
	85
	16

	84

	2 (Canol-Isaf)


	29
	83
	26
	74

	3 (Canol-Uwch)


	31
	65
	32
	68

	4 (Uchaf)


	60
	58
	51
	49



Mae’r rhaniad rhywiau o ran taliadau bonws ar gyfer staff sydd wedi’i gynnwys yn yr adroddiad ar y bwlch cyflog rhwng y rhywiau wedi’i nodi yn Nhabl 4 isod:

Tabl 4: Ein Rhaniad Rhywiau o ran Taliadau Bonws
	Rhywedd
	Gweithwyr a gafodd fonws
	Cyfanswm y gweithwyr perthnasol
	% a gafodd fonws

	Merched
	4
	340
	1.18%

	Dynion
	8
	170
	4.71%

	
Ffynhonnell y data: ESR BI - Dangosfwrdd Proffiliau Gweithlu’r GIG - Mawrth 2021







Mae Tabl 5 yn dangos y rhaniad rhwng y rhywiau o ran taliadau bonws cyfartalog a chanolrifol ar gyfer staff yn AaGIC rhwng mis Ebrill 2020 a mis Mawrth 2021:

Tabl 5: Ein Rhaniad Rhywedd o ran Taliadau Bonws Cymedr a Chanolrifol
	Rhywedd

	Cyflog Cyfartalog


	Cyflog Canolrifol

	Dynion
	9970.94
	7418.42

	Merched
	1389.23
	1278.06

	Gwahaniaeth
	8581.72
	6140.36

	% Bwlch Cyflog
	86.07%
	82.77%

	
Ffynhonnell y data: ESR BI - Dangosfwrdd Proffiliau Gweithlu’r GIG - Mawrth 2021



Mae’r tabl isod yn nodi’r rhaniad rhwng y rhywiau ar gyfer cyfanswm taliadau’r Dyfarniad Rhagoriaeth Glinigol a’r Lwfans Cyfrifoldeb a dalwyd i staff ar gyfer y cyfnod adrodd:

Tabl 6: Ein Dyfarniad Rhagoriaeth Glinigol a Thaliadau Lwfans
	Dyfarniad Rhagoriaeth Glinigol

	Dynion 
%
	Merched
%
	
Cyfanswm
%



	CEA Efydd
	43.27
	0
	43.27

	Dyfarniad Ymrwymiad 1
	0
	0.39
	0.39

	Dyfarniad Ymrwymiad 3
	4.10
	0
	4.10

	Dyfarniad Ymrwymiad 4
	30.48
	4.17
	34.65

	Dyfarniad Ymrwymiad 5
	0
	1.95
	1.95

	Dyfarniad Ymrwymiad 8
	15.63
	0
	15.63

	Cyfanswm
	93.49
	6.51
	100.00



Deall ein Bwlch Cyflog yn AaGIC

Mae rhagor o waith dadansoddi wedi cael ei wneud er mwyn deall yn well pam mae’r bylchau hyn yn bodoli ac mae dangosyddion cynnar yn awgrymu bod hyn i’w briodoli’n rhannol i gyfran sylweddol uwch o fenywod (84%) o’i gymharu â dynion (16%) mewn rolau ar raddfa is.  Mae’r gyfran o staff gwrywaidd i fenywaidd yn y rolau graddedig uwch yn fwy cytbwys er ein bod wedi gweld cynnydd o 6% yn nifer y menywod yn y chwartel uchaf (C4) ers ein hadroddiad y flwyddyn flaenorol.   

Mae’r bwlch cyflog rhwng dynion a menywod mewn perthynas â bonysau yn cael ei achosi gan y Dyfarniadau Rhagoriaeth Glinigol. Mae yna fwlch sylweddol rhwng dynion a menywod sy’n derbyn Dyfarniadau o’r fath. Gyda’r gwahaniaeth cyfartalog yr awr a chanolrifol yn 86.07% a 82.77% yr un ar gyfer y cyfnod 1 Ebrill 2030 i 31 Mawrth 2021. Cafodd 12 aelod o staff Ddyfarniad yn ystod y cyfnod hwn ac roedd 8 yn ddynion a 4 yn fenywod.

Mae nifer o’r ffactorau sy’n cyfrannu at y bwlch cyflog rhwng y rhywiau y tu hwnt i reolaeth uniongyrchol AaGIC neu eu gallu i’w newid. Mae’r rhain yn cynnwys y fframwaith cenedlaethol ar gyfer talu staff meddygol a deintyddol a chynllun cenedlaethol y Dyfarniadau Rhagoriaeth Glinigol. 

Cyfrannwr arall yw cyfansoddiad unigryw gweithlu AaGIC; er bod grŵp staff AaGIC yn fenywod yn bennaf, gyda llawer o rolau uwch yn cael eu dal gan fenywod, mae amrywiaeth a chymhlethdod sylweddol mewn contractau a strwythurau cyflog gan gynnwys Agenda ar gyfer Newid y GIG; Prifysgol Caerdydd; Meddygol a Deintyddol (Addysgwyr Meddygon Teulu a Deintyddol, Ymgynghorwyr Meddygol a Deintyddol) a Chyflog Swyddogion Gweithredol ac Uwch (VSM). 

Llywodraeth Cymru sydd yn gosod cyflog meddygon a deintyddion, gan ddilyn cyngor ac argymhellion y Corff Adolygu Cyflog Meddygon a Deintyddion, corff annibynnol ar gyfer y DU. Mae cyflog y staff sydd ar drefniadau Agenda ar gyfer Newid yn dilyn patrwm tebyg gyda’r penderfyniad terfynol yn gorwedd gyda Gweinidogion Cymru. Mae gofyn i bob sefydliad NHS i gadarnhau’r dyfarniadau cyflog trwy fecanweithiau llywodraeth leol. O ran staff anfeddygol a deintyddol ar gontractau Prifysgol Caerdydd blaenorol, mae AaGIC wedi gwneud trefniadau cyflog sy’n adlewyrchu trefniadau Agenda ar gyfer Newid GIG Cymru. 

Mae codiad cyflog Gweithredwyr ac Uwch-reolwr yn cael ei benderfynu’n flynyddol gan Weinidogion Cymru ac yn cael ei gadarnhau drwy drefniadau llywodraeth leol. O fewn y contract meddygol a deintyddol cenedlaethol, mae’r cynllun Dyfarniadau Rhagoriaeth Glinigol yn cydnabod ac yn gwobrwyo’r ymgynghorwyr hynny sy’n cyfrannu fwyaf at ddarparu gofal diogel o ansawdd uchel i gleifion ac at wella gwasanaethau’r GIG yn barhaus. Mae hyn yn cynnwys yr ymgynghorwyr a’r Meddygon Teulu academaidd uwch sy’n gwneud hynny trwy eu cyfraniad at feddygaeth academaidd. 




Cau’r Bwlch Cyflog yn AaGIC

Er bod yna ffactorau y tu hwnt i’n rheolaeth neu ein dylanwad sy’n effeithio ar dâl, rydym yn cydnabod ein bod wedi gwneud ymrwymiad clir yn ein Cynllun Cydraddoldeb Strategol i gymryd camau i ddeall ein bylchau cyflog, ac i fynd i’r afael a lleihau’r effaith lle bo hynny’n bosibl ac o fewn cyfyngiadau’r systemau tâl cenedlaethol ar gyfer y GIG.  

Rydym yn frwd dros weithio tuag at gynrychiolaeth menywod a dynion ar bob lefel a hyrwyddo cydraddoldeb rhwng y rhywiau ar draws y sefydliad.  Fodd bynnag, bydd mynd i’r afael â’r gwahaniaeth yn y gynrychiolaeth o ran rhywedd ar bob lefel yn cymryd amser, ond rydym wedi ymrwymo i geisio datrys hyn a chydnabod ein bod ar daith.

Isod ceir rhestr o gynlluniau presennol ac i’r dyfodol i fynd i’r afael â’r bwlch cyflog rhwng y rhywiau a chefnogi cydraddoldeb rhwng y rhywiau ar gyfer menywod yn y gweithle.

· Rydym wedi ymrwymo i’n strategaeth arweinyddiaeth dosturiol ac ar y cyd, a dull tryloyw a theg o reoli talent a datblygu darpar gronfeydd talent gweithredol.  

· Byddwn yn gallu casglu a monitro data cydraddoldeb o’n meddalwedd rheoli talent er mwyn adnabod, cefnogi a meithrin talent uchelgeisiol yn well a sicrhau capasiti ar gyfer swyddi arweinyddiaeth weithredol allweddol yn GIG Cymru.  Bydd hyn yn rhoi cyfle i ni ganfod bylchau yn ein cynrychiolaeth a darparu ymyriadau wedi’u targedu i gynyddu cyfranogiad ar gyfer grwpiau sy’n cael eu tangynrychioli.

· Rydym wedi cynyddu ein cyfleoedd o ran llwybr datblygu arweinyddiaeth i fenywod ar ôl recriwtio dros 70% o raddedigion benywaidd ar ein Rhaglen 2 flynedd Rheolaeth Gyffredinol i Raddedigion y GIG. 

· Byddwn yn parhau i adolygu ein prosesau i sicrhau bod dull AaGIC o recriwtio a dethol yn parhau i fod yn seiliedig ar werthoedd ac yn cael ei gefnogi gan arferion tosturiol a chynhwysol sy’n rhoi cyfle cyfartal i bob ymgeisydd a recriwtio ar sail teilyngdod.
· Byddwn yn parhau i hyrwyddo cydraddoldeb rhwng y rhywiau ac yn gweithio gyda sefydliadau fel Chwarae Teg sy’n defnyddio ein porth arweinyddiaeth ‘Gwella’ i gynnal a hyrwyddo eu Rhaglen Arweinyddiaeth Gynhwysol.  Mae’r rhaglen yn tynnu sylw at gyfreithlondeb ac effaith anghydraddoldebau systemig mewn prosesau yn y gweithle, gan roi pwyslais ar bartneriaeth ac arferion gorau fel arweinydd.

· Byddwn yn parhau i greu gweithleoedd cynhwysol drwy ein harferion gweithio hybrid, gan ddangos ein hymrwymiad i weithio hyblyg sy’n cefnogi ein staff presennol yn ogystal â denu talent o gefndiroedd amrywiol.    

· Rydym wedi ymrwymo i hyrwyddo Perthynas Waith Iach ar ôl lansio ein hadnoddau ar ‘Gwella’ i gefnogi staff a allai wynebu anawsterau yn y gwaith.
· Byddwn yn ymrwymo i adolygu ein data cydraddoldeb recriwtio gan gynnwys monitro nifer y dynion a menywod sy’n ymgeisio am swyddi a gweithwyr rhan amser.

· Byddwn yn archwilio data am y rhywiau ar draws bandiau cyflog a’r holl wahanol rolau yn y sefydliad er mwyn deall y bylchau’n well.

· Byddwn yn edrych ar sut y gallwn ni wella amrywiaeth mewn uwch rolau arweinyddiaeth yn y GIG drwy ein his-grŵp cydraddoldeb, amrywiaeth a chynhwysiant yn ein Bwrdd Talent. 

· Byddwn yn cynnal cyfres o ymgyrchoedd, gweithdai a digwyddiadau rhwydweithio croestoriadol i dynnu sylw at, arddangos a dathlu effaith menywod yn y gweithle a thu hwnt, yn ogystal â chyfeirio at adnoddau a chyfleoedd dysgu.  

· Byddwn yn ceisio deall yn well beth sy’n rhwystro dilyniant gyrfa a sut y gallwn fynd i’r afael â hynny drwy ymgysylltu â’n grŵp staff o dan 29 drwy ddatblygu rhwydwaith sy’n canolbwyntio ar ddatblygu a mentora gyrfa.

